
  竹皮大丸方： 

  生竹茹 二分 石膏 二分 桂枝 一分 甘草 七分 白薇 一分 

     上五味，末之，棗肉和丸，彈子大，以飲服一丸，日二夜二服。

有熱者，倍白薇。喘者，加柏實一分。 

〔集解〕： 

    濟陰綱目云：中虛不可用石膏，煩亂不可用桂枝，此方以甘草七分，

配眾藥六分，又以棗肉為丸，仍以一丸飲下，可想其立方之微，用藥之

難，審虛實之不易也。仍飲服者，尤慮夫虛虛之禍耳，用是方者，亦當

深省。 

  產後下利及虛極，白頭翁加甘草阿膠湯主之。 

〔按〕： 

    此條文義，證藥不合，不釋。 

  白頭翁加甘草阿膠湯方： 

  白頭翁 甘草 阿膠 各二兩 秦皮 黃連 柏皮 各三兩 

   上六味，以水七升，煮取二升半，內膠，令消盡，分溫三服。 

 


